
D E K R È  E G Z E K I T I F 
 

 
DEKLARE YON KATASTWÓF AK YON SISPANSYON TANPORÈ AK MODIFIKASYON STATI 
AK RÈGLEMAN SANTE NAN KONTE BRONX, DUTCHESS, KINGS, NASSAU, NEW YORK, 
ORANGE, PUTNAM, QUEENS, RICHMOND, ROCKLAND, SUFFOLK, ULSTER, 
WESTCHESTER, AK KONTE TOUPRE YO 

 
ALÒSKE, nan dat 26 janvye 2015, epi nan dat ki vini annapre yo, yon gwo tanpèt vèglas te kòmanse 

frape Eta New York epi reprezante yon danje imedya pou sistèm transpò piblik, sèvis elektrisite ak dlo ak 

sante piblik ak sekirite piblik nan Konte of Bronx, Dutchess, Kings, Nassau, New York, Orange, Putnam, 

Queens, Richmond, Rockland, Suffolk, Ulster, Westchester, ak zòn toupre yo; epi 

 

ALÒSKE, yo prevwea tanpèt nèj la ap bay kondisyon tanpèt nèj tankou nèj kap tonbe nan kantite ki 

depase de pye, raval van jiska 65 milalè pa èdtan, ak van frèt frison.  Kondisyon sa yo ka lakoz blakawout 

toupatou ak fèmti wout yo, domaj nan kay, apatman, ak biznis, pwopriyete piblik ak prive, e li ka lakoz nan 

ewozyon modere ak grav bò lanmè, e li pral kontinye poze yon menas pou sekirite ak sante piblik; 

 

ALÒSKE, li nesesè pou Eta a asire distribisyon sèvis swen sante pou moun sa yo kontinye avèk 

deranjman minimal nan limit maksimòm ki posib; epi 

 

ALÒSKE, konfòmite konplè avèk sèten règleman obligatwa ak kontwòl ka retade oswa anpeche 

mwayen founisè yo pou bay sèvis yo; 

 

KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, konstate gen yon sitiyasyon dezas kap rive prese prese 

kote gouvènman lokal ki touche yo pa kapab entèveni kòmsadwa.  Kidonk, yon fason ki konfòm avèk otorite 

Konstitisyon Eta New York ak Seksyon 28 Atik 2-B Lwa Egzekitif la ban mwen, mwen deklare yon Eta 

Dijans nan Eta a apati 26 janvye 2015 nan limit teritwa Konte Bronx, Dutchess, Kings, Nassau, New York, 

Orange, Putnam, Queens, Richmond, Rockland, Suffolk, Ulster, Westchester, ak konte ki toupre yo. Dekrè 

Egzekitif sa a ap rete anvigè jiska 2 fevriye 2015; e 

ANSWIT, yon fason ki konfòm avèk Seksyon 29 Atik 2-B Lwa Egzekitif la, mwen mande pou yo 

egzekite Plan Detaye Eta a pou Jesyon Ijans, epitou mwen otorize, apati 26 janvye 2015, Biwo Eta a pou 

Sèvis Ijans, Depatman Sante, Depatman Transpò, Lapolis Eta, Divizyon Afè Militè ak Naval, Depatman 

Pwoteksyon ak Konsèvasyon Anviwònman, Depatman Koreksyon ak Sipèvizyon Kominotè, Komisyon Sèvis 

Piblik, Biwo Prevansyon ak Kontwòl Dife, Depatman Travay, Biwo Pak, Lwazi ak Konsèvasyon Istorik, 

Biwo Sèvis Jeneral yo, State University of New York, Otorite Thruway, Divizyon Homeland Sekirite ak 

Sèvis Dijans, lòt ajans Eta a jan li nesesè ak Lakwa-Wouj Ameriken, pou yo pran mezi kòmsadwa pou 

pwoteje pwopriyete eta a, epitou pou yo ede gouvènman lokal ak moun ki afekte nan repons ak redrèsman 

pou katastwòf sa a, epitou pou yo bay lòt asistans, jan li nesesè, pou pwoteje sante ak sekirite piblik. 

 

ANPLIS, deklarasyon sa reponn ak egzijans 49 C.F.R. § 390.23(a)(1)(A), ki prevwa sekou nan Pati 

390 jiska 399 Règleman Federal pou Sekirite nan Konpayi Transpò (FMCSR).  Sekou sa yo nan FMCSR 

nesesè pou kapab garanti ekip kap retire nèj la gen mwayen pou l netwaye wout enpòtan, epi akselere 

mouvman ekip k ap repare sèvis kouran nan Eta New York. 

 

ANPLIS, Mwen chwazi John P. Melville, Komisyonè pa entèrim nan Divizyon Homeland Sekirite ak 

Sèvis Ijans yo kòm Ofisye Kowòdinasyon Eta a pou evenman sa. 

 

ANPLIS, akòz otorite mwen genyen dapre Seksyon 29-a Atik 2-B Lwa Egzekitif la pou sispann pou 

yon ti tan dispozisyon espesifik nenpòt lwa jeneral, lwa lokal, òdonans, dekrè, règ oswa règleman, oswa kèk 

pati ladan yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa 

yo ta anpeche, jennen oswa retade aksyon ki nesesè pou siviv avèk katastwòf la, mwen sispann pou yon ti tan, 

pou peryòd ant dat Dekrè Egzekitif sa a jis nan dat 2 fevriye, nan lwa sa yo: 

 

Sou-divizyon (2) seksyon 3320 Lwa sou Sante Piblik, ak nenpòt règleman ki asosye, nan limit ki 

nesesè pou pèmèt etablisman ki gen lisans yo, tankou men pa sèlman, lopital yo, kay retrèt yo, ak dispansè 

enstitisyonèl yo, pou aksepte, estoke ak administre pou yon ti tan sibstans kontwole yo preskri legalman pou 

pasyan ak rezidan ki afekte nan ijans katastwòf la, pandan y ap konsève dosye espesifik pasyan apwopriye ak 

pratik prevansyon detounman, epi ki depannde nenpòt kondisyon Manm Komisyon Sante a ka kwè ki 

apwopriye;  

 

Sou-divizyon (1) seksyon 3333 ak sou-divizyon (2) seksyon 3338 Lwa sou Sante Piblik, ak nenpòt 

règleman ki asosye, nan limit ki nesesè pou pèmèt yon famasyen ki gen lisans vann yon sibstans kontwole 

bay yon pasyan ki gen aksè nan preskripsyon oswa ki te vann sibstans kontwole anvan te afekte dirèkteman 

nan ijans katastwòf la, si famasyen an, avèk itilizasyon yon baz done komen kapab verifye si preskripsyon an 

otantik ak si preskripsyon an endike renouvèlman ki otorize;  

 

Sou-divizyon (3) seksyon 3332, Sou-divizyon (1) seksyon 3333 ak Sou-divizyon (3) seksyon 3339 

nan lwa sou sante piblik, ak nenpòt règleman ki asosye, nan limit ki nesesè pou pèmèt yon pratikan ki gen 

lisans pou preskri ak yon famasyen ki gen lisans pou vann yon sibstans kontwole plis pase sèt jou anvan dat li 

te vann kantite sibstans lan anvan li te ka fini si kantite pasyan an genyen an te detwi, pa t ka itilize oswa pa t 

aksesib akòz ijans katastwòf la;  

Paragraf (a) nan sou-divizyon (2) nan seksyon 6810 nan lwa sou edikasyon ak nenpòt règleman ki 

asosye, nan limit ki nesesè pou pèmèt yon famasyen ki gen lisans vann yon sibstans medikaman ki pa 

kontwole bay yon pasyan ki gen aksè nan preskripsyon oswa ki te vann yon sibstans ki pa kontwole anvan te 

afekte dirèkteman nan ijans katastwòf la, si famasyen an, avèk itilizasyon yon baz done komen kapab verifye 

si preskripsyon an otantik ak si preskripsyon an endike renouvèlman ki otorize;  

 

Seksyon 400.9 ak paragraf (7) sou-divizyon (f) seksyon 405.9 Tit 10 Kòd New York, Règ ak 

Règleman yo (“NYCRR”), nan limit ki nesesè pou pèmèt lopital jeneral yo ak kay retrèt ki gen lisans dapre 

Atik 28 Lwa sou Sante Piblik (“sant sante ki anba Atik 28”) epi ki afekte nan ijans katastwòf la pou egzeyate, 

transfere oswa resevwa pasyan yo byen vit, selon otorizasyon Manm Komisyon Sante a bay, depi sant sante 

yo pran tout mezi rezonab pou pwoteje sante pasyan yo ak rezidan yo, tankou pratik transfè ak egzeyat san 

pwoblèm, ak konfòme li avèk Lwa sou Tretman Medikal ak Travay Aktif pou Ijans (42 U.S.C. § 1395dd) ak 

nenpòt règleman ki asosye;  

 

Seksyon 400.11 Tit 10 NYCRR, nan limit ki nesesè pou pèmè sant sante ki anba Atik 28 k ap resevwa 

pasyan ki deplase ant lòt sant sante yo ki anba Atik 28 akòz ijans katastwòf pou ranpli dokiman revizyon 

pasyan an imedyatman li posib pou sa fèt;  

 

Seksyon 400.12 Tit 10 NYCRR, nan limit ki nesesè pou pèmèt pasyan ki afekte nan ijans katastwòf la 

jwenn transfè nan sant sante ki anba Atik 28 k ap resevwa yo, selon otorizasyon Manm Komisyon Sante a;  

 

Sou-divizyon (e) seksyon 405.2 Tit 10 NYCRR, nan limit ki nesesè pou pèmèt lopital jeneral ki afekte 

nan ijans katastwòf la konsève anplwaye ki konvnab;  

 

Sou-divizyon (b) seksyon 405.3 Tit 10 NYCRR, nan limit ki nesesè pou kite lopital jeneral ki afekte 

nan ijans katastwòf la itilize volontè kalifye oswa anplwaye ki afilye avèk diferan lopital, ki depannde 

kondisyon Manm Komisyon Sante a mete anplas; 

 

Paragraf (6) sou-divizyon (b) seksyon 405.4 Tit 10 NYCRR, nan limit ki nesesè pou pèmèt lopital 

jeneral ki afekte yo nan ijans katastwòf la pou evalye fòm fizik doktè ki fòme apre gradyasyon yo ak doktè k 

ap bay tretman yo pou kontinye travay san yon limit espesifik chak inèdtan;  

 

Paragraf (1) sou-divizyon (e) seksyon 405.4 ak sou-divizyon (b) seksyon 707.3 Tit 10 NYCRR, nan 

limit ki nesesè pou pèmèt doktè yo sipèvize jiska dis asistan doktè ak asistan espesyalis ki anrejistre nan 

lopital jeneral yo ki afekte nan ijans katastwòf la; 

 

Paragraf (12) sou-divizyon (b) seksyon 405.9 Tit 10 NYCRR, nan limit ki nesesè pou pèmèt lopital 

jeneral k ap resevwa pasyan ki transfere nan sant sante ki anba atik 28 yo deplase akòz ijans katastwòf la pou 

fè aranjman pou pèfòmans istwa ak egzamen fizik pasyan ki deplase yo imedyatman sa kapab fèt apre 

admisyon yo;  

 

Sou-divizyon (d) seksyon 405.19 Tit 10 NYCRR, nan limit ki nesesè pou pèmèt lopital jeneral yo ki 

afekte nan ijans katastwòf la mete anplwaye nan depatman ijans yo jan li nesesè; 

Sou-divizyon (a) seksyon 405.28 Tit 10 NYCRR, nan limit ki nesesè pou pèmèt lopital jeneral yo k ap 

resevwa moun ki afekte nan ijans katastwòf la fè evalyasyon pou bay sèvis sosyal imedyatman sa kapab fèt 

apre admisyon oswa pou fè evalyasyon pou moun ki retounen nan sant sante yo kote yo deplase yo; 

 

Seksyon 415.11 Tit 10 NYCRR, nan limit ki nesesè pou pèmèt kay retrèt k ap resevwa moun ki afekte 

nan ijans katastwòf la fè evalyasyon jeneral moun sa yo ki deplase pou yon ti tan pou vini nan kay retrèt yo 

imedyatman sa kapab fèt apre admisyon oswa pou fè evalyasyon pou moun ki retounen nan sant sante yo kote 

yo deplase yo; 

 

Sou-divizyon (b) seksyon 415.15 Tit 10 NYCRR, nan limit ki nesesè pou pèmèt kay retrèt k ap 

resevwa moun ki afekte nan ijans katastwòf la pou jwenn apwobasyon doktè pou admisyon imedyatman sa 

kapab fèt apre admisyon oswa pou fè evalyasyon pou moun ki retounen nan sant sante yo kote yo deplase yo; 

 

Sou-divizyon (i) seksyon 415.26 Tit 10 NYCRR, nan limit ki nesesè pou pèmèt kay retrèt k ap 

resevwa moun ki afekte nan ijans katastwòf la pou konfòme yo avèk pwosedi admisyon imedyatman sa kapab 

fèt apre admisyon oswa pou fè evalyasyon pou moun ki retounen nan sant sante yo kote yo deplase yo; 

 

Paragraf (7) sou-divizyon (h) seksyon 763.4 ak paragraf (1) sou-divizyon (d) seksyon 766.5 Tit 10 

NYCRR, nan limit ki nesesè pou pèmèt ajans kay retrèt ki sètifye, pwogram swen sante nan kay alontèm, 

pwogram swen nan kay pou moun ki gen SIDA, ak ajans sèvis swen sante nan kay ki gen lisans k ap sèvi 

moun ki afekte nan katastwòf ijans lan pou fè sipèvizyon lokal oksilyè swen sante ak oksilyè swen pèsonèl 

imedyatman sa kapab fèt apre premye vizit pou sèvis la; 

 

Sou-divizyon (a) seksyon 763.5 Tit 10 NYCRR, nan limit ki nesesè pou pèmèt premye vizit pasyan 

pou ajans swen sante nan kay ki sètifye, pwogram swen sante nan kay alontèm, ak pwogram swen sante nan 

kay pou moun ki gen SIDA k ap sèvi moun ki afekte nan ijans katastwòf la dwe fèt nan 48 èdtan ki vini apre 

yo resevwa ak aksepte yon rekòmandasyon kominotè oswa kay pou retounen apre plasman nan enstitisyon; 

 

Sou-paragraf (ix) paragraf (5) sou-divizyon (b) seksyon 505.14 ak sou-divizyon (f) seksyon 505.28 Tit 

18 NYCRR, nan limit ki nesesè pou pèmèt yon lòt 15 jou pou re-otorizasyon swen pèsonèl ak sèvis pwogram 

asistans pèsonèl ki la pou pasyan pou moun ki afekte nan ijans katastwòf la, kote peryòd sèvis ki otorize a ta 

sispann pandan peryòd ijans katastwòf yo deklare a dapre Dekrè Egzekitif la 

 

Sou-paragraf (ii) paragraf (2) sou-divizyon (e) seksyon 505.14 Tit 18 NYCRR, nan limit ki nesesè pou 

pèmèt fòmasyon pou travayè swen pèsonèl k ap sèvi moun ki afekte nan ijans katastwòf la ki dwe fèt 

imedyatman li posib apre finisman peryòd la, kote fòmasyon an ta obligatwa pandan peryòd ijans katastwòf 

yo deklare a dapre Dekrè Egzekitif sa a, depi travayè yo gen konpetans ki ase pou bay sèvis yo; epi  

 

Paragraf (3) sou-divizyon (f) seksyon 505.14 Tit 18 NYCRR, nan limit ki nesesè pou pèmèt vizit 

sipèvizyon nan kay retrèt pou sèvis swen pèsonèl yo bay pou moun ki afekte nan ijans katastwòf la fèt 

imedyatman li posib. 

TE SIYEN anba men mwen ak So Prive Eta nan Vil 

Albany nan ven-sizyèm jou mwa Janvye 

nan ane demil kenz. 

 

 

 

PA GOUVÈNÈ A   

   

 

Sekretè Gouvènè a 

 


